
تومنی‌گه  سبزپوش  خواجه  اېلسېور  تاج‌محمد  اۉغلی  نعیم  محمد 
.اېلسېور  کېلگن  دنیاگه  ییل‌ده  قیشلاغی‌ده 1365-  قره‌شلی غوزاری 
کېینچه‌لیک  آلیب،  غوزاری‌ده  قیشیلاغی  اۉز  تعلیمات‌نی  باشلنغیچ 
نحونینگ  و  صرف  و  منطق  عقاید،  فقه،  پیتی‌ده  تیزیمی  طالب‌لر 

باشلنغیچ کتاب‌لرینی اۉقیب اۉرگندی .
طالب‌لرتیزیمی آغدیریلگن‌دن سۉنگ میمنه‌ده‌گی ابومسلم خراسانی 
اۉرته  کیریب  اۉقیش‌گه  دارالعلومی‌گه  میمنه  حاضرگی  مدرسه‌سی 
سبزپوش  خواجه  دوری‌نی  لیسه  بیتکزیب،  یېرده  اۉشه  تعلیمات‌نی 
کانکور  بیتتیریب  لیسه‌سی‌ده  نو  دِه  جایلشگن  مرکزیده  تومنی‌نینگ 
سیناویده اشتراک اېتیب، یوقاری نمره بیلن فاریاب یوکسک اۉرگه‌نیش 
موسسه‌سی‌گه یۉل تاپیب او یېرده اۉزبېک تیلی و ادبیاتی‌نی 1388 - 

ییل‌ده اعلی درجه‌ده بیتتیردی.
 سۉنگ اېلسېور خواجه سبزپوش معلم تربیه‌لش حمایوی مرکزیده 
بیر ییل استاد صفتیده درس ایتدی. اۉشه زمان‌ده معلم تربیه‌لش رییسی 
همکارلیک قیلمه‌گنی باعث اېلسېور یېرده استاد بۉله‌آلمی قالدی. بوندن 

تشقری اېلسېور فاریاب‌ده‌گی داکار دفتریده هم ایشله‌گن . 
اېلسېور بیرییل میمنه شهریده یایین بېره‌دیگن تمنا رادیوسی‌نینگ 
اۉزبېک تیلیده بیریله دیگن دستورلری و اۉزبېکچه خبرلر مسوولی 
نقاشلیک  جریانی‌ده  تحصیل  اېلسېور  .دېمک  قیلگن  خذمت  اورله‌را 
وخطاط‌لیک‌که هم شوق وعلاقه بیلن ایشلب، بو ایکّی هنرگه هم دییرلی 
قابلیتگه اېگه‌.  حاضر اېلسېور تورلی خط‌لرنی چیرایلی قیلیب یازیش 
مجله‌سی‌نینگ  علمی  یورتی  بیلیم  فاریاب  یانیده  بۉلیش  مهارتی‌گه 

مدیری حیثیده وظیفه بجریب کېلماقده.

شاعرنینگ ترجمه حالی

شعر یازیش اوچون هیچ شبهه‌سیز استعداد کېره‌ک. لیکن یازیلگن 
شاعرنینگ  شرط.  بۉلیشی  کتابخوان  سوادلی  اوچون  اۉقیش  اثرنی 
اخلاقی قاموسی‌دن  اېسه بیرینچی نوبت‌ده حلال لیک و جسارت اۉرین 
آلیشی ضرور. یاش شاعریمیز اېلسېورنینگ اوشبو شعری تۉپلمی‌دن 
اۉرین آلگن سطرلر اونینگ شونده‌ی ذهن صاحبی ایکنلیگی‌دن دلالت 

بېریب توریبدی.
قیلیش  اثرده یخشی نی یخشی دېب، کیشی‌لرگه عبرت  قنده‌ی  هر 
جسارت  اوچون  جیرکیتیش  اوندن  انسالرنی  دېب  یامان  یامان‌نی  و 
سیز  جسارت  قیله‌دی.  طلب  نی  حلال‌لیک  اېسه  جسارت  و  کیره‌ک 
حلال‌لیک اېسه اۉلیک سرمایه حسابلنه‌دی. تیوره‌ک ـ اطرافیمیزده‌گی 
اۉتیش اوچون هم حلال  ایتیب  لرنی  ـ کیچیک عدالت سیزلیک  کته 

جسارت لازم بۉله‌دی.
شعرنینگ شعر بۉلیشی اوچون شاعرنینگ محنتی، کتابخوان‌نینگ 
بولمه‌سین  بیلن  یۉل  قیسی  شعر  قیلمه‌یدی.  کفایه  اۉقیشی  بیلن  مراق 
بیران حقیقت نی تصدیق‌لشی کیره‌ک. هر قنده‌ی شعر بی واسطه یا 
که تورلی واسطه‌لر آرقه‌لی کیشی‌لرنینگ احتیاج لرینی قاندریشی گه 

قره‌تیلگن بۉله‌دی. چونکه شعر احتیاج‌دن توغیله‌دی.
ضمیری‌ده  واقعه‌لر  حقیقی  قیره‌لری‌نی  حیات  تۉپلم‌ده  بو  اېلسېور 
لر  واقعه  اثرده‌گی  چیزه‌دی.  گه  لری  شاده  شعر  روشده   جاذبه‌لی 
بۉلیب  اۉت‌دېک  چیقه‌یاتگن  اوزیب  دن  یوره‌گی  دردلی  شاعرنینگ 

توییله‌دی کتابخوانگه.
بو تۉپلم‌نی کۉزدن کېچرر اېکن من، یاش شاعریمیزنینگ اۉزی 
بنیاد ایته‌یاتگن  ینگلیک‌لر بیلن بیرگه اۉسه‌یاتگنی‌نی، حیات ده‌گی اۉز 
اۉرنی نی بېلگیله‌یاتگنی نی گواهی بۉلدیم. اۉکه‌میز اېلسېورنی ذوکا 

قلم صاحبی بۉلییب قالیشی گه تیلک داش من.
»آرال«

ازلدن شاعر یره‌تیلگن‌لر بۉله‌دی
افغانستان‌ده اۉزبېک ادبیاتی دېگنده بیز کۉپراق شعرنی توشینه‌میز. 
بېری  نوایی دوری‌دن  اولوغ  بار.  دلیل‌لری  اۉزی‌گه خاص  بونینگ 
بوکونگچه مملکت اۉزبېکلری، اۉزبېک ادبیاتی‌ده فقط شعر اۉقیگنلر. 
اۉتمیشلرده هم بیزگه ادبیات ـ فقط شعری داستانلر، شعر دیوانلری‌دن 
عبارت دېب تنیتیلگن. سۉنگی بیر عصر ایچیده قۉشنی اۉزبېکستان‌ده 
بدیعی ادبیات رواجلنه‌یاتگن‌ده هم بیزنینگ ایجادکارلر اۉزبېک تیلیده 

شعر یره‌تیش بیلن بند بۉلگنلر. 
قۉشنی اۉزبېکستان بیلن افغانستان اۉزبېک‌لری آره‌سیده علاقه‌لر 
و  اۉزگریشلر  بېرگن  یوز  ادبیاتیده  اۉزبېک  بیز  باعث  بۉلمه‌گنی 
ترقیات‌دن بی خبر قالگن‌میز. بوکونگچه هم افغانستانلیک اۉزبېکلر 
آره‌سی‌ده عبدالله قادری‌نینگ »اۉتگن کونلر« و »محراب دن چیان«، 
»نوایی«،  آیبېک‌نینگ  تونلر«،  »یولدوزلی  قادروف‌نینگ  پریمقول 
عادل یعقوبوف‌نینگ »اولوغ بېک«، طاهر ملک نینگ »شیطنت«، 
تیلیده  تاغه‌ی مراد‌نینگ »آتم دن قالگن دله‌لر« رمانلری و اۉزبېک 
نشر اېتیلگن باشقه ـ باشقه رمانلر نی اۉقیگن افغانستانلیکلر سانی بیر 

قۉل‌نینگ برماقلری نی هم تۉلدیرمه‌یدی.
 حتا بیزنینگ افغانستانلیک اۉزبېک ایجادکارلریمیز اۉزبېکستانلیک 
معاصر شاعرلر جمله‌دن رووف پرفی، میر تېمیر، حمید عامل جان، 
عبدالله عارف اوف، اېرکین واحدوف، زلفیه و …  شعرلری بیلن تنیش 
اېمسلر  یاکه کمدن کم تنیشلر. اۉتمیش‌ده سیاسی چېگره‌لر بندلیگی و 
ایکی مملکت ارا مدنی علاقه‌لر موجود بۉلمه‌‌گنی بونگه باعث بۉلیب 
کېلگن بۉلسه‌ده بوکونگه کېلیب انترنت دنیاسی معین اۉلچم‌ده اوشبو 
مشکل نی برطرف اېتگن. افسوس که بوکون‌نینگ اۉزیده هم بیزنینگ 
ایجادکارلر مساله گه جدی یانده‌شمه‌یدی‌لر. مېنینگ بو گپلریم شعرنی 

کمستیش معناسیده ایتیله یاتگنی یۉق البته. 
بیزگچه  اۉتمیشلردن  اوزاق  ادبیاتیمیزنینگ  بدیعی  شعر  واقع  در 
یېتیب کېلگن بدیعی ادبی خزینه‌نینگ اېنگ کته و سلماقلی قسمی‌نی 
افغانستانلیک  دورده  حاضرگی  که  مېن  دېماقچی  اېته‌دی.  تشکیل 
اۉزبېک ایجادکارلر اۉز ایجادلری نی حاضرگی دور ادبیاتی و بیز 
بېره‌آله‌دېگن  جواب  گه  کوتگنلری  ادبیاتدن  زمان‌نینگ  تورگن  یشب 
پایان  انتظارنینگ  بیر  بونده‌ی  کېره‌ک.  یوکسلتیریش‌لری  گه  سویه 
تاپیشی دنیا معاصر ادبیاتی اینیقسه اۉزبېکستانلیک ایجادکارلرنینگ 

بدیعی ادبی محصولاتی‌دن بی خبر قالگن حالده ممکن اېمس.     
بوکون‌نینگ اۉزیده هم افغانستانلیک اۉزبېک ایجادکارلر آره‌سیده 
آره‌سیدن  قلمکش‌لر  یاش  کۉره‌میز.  کوچلی  مایل‌لیک‌نی  گه  شعر 
فطری  اوچون  یره‌تیش  شعر  چیقماقده‌لر.  یېتیشیب  شاعرلر  کۉپراق 
قۉلینگیزده‌گی  بیری  یاشلریمیزدن  سناقلی  بۉلگن  اېگه  استعدادگه 
شعری تۉپلم مؤلفی تاج محمد اېلسېور بۉله‌دی دېسک خطا قیلمه‌یمیز. 
بُته‌سیگن قۉییلگن.  اونینگ  یازیش استعدادی ازلدن  در حقیقت شعر 
تاج محمد اېلسېور ایجادلرینی اۉقیگن کیشی اونینگ شعری‌ده باشقه‌لر 

شعرلری‌ده کم کۉریلگن ینگی نرسه لرنی اوچره‌ته‌دی. 

لهجه‌لری‌ده  و  تیلی‌ده  اهالیسی  محیط  تورگن  یشب  اۉزی  او 
ایشلتیله‌دیگن عجایب سۉزلر و عباره‌لر همده کوندن کونگه گلوباللشوو 
طفیلی تیلیمزده اۉزی‌گه جای اجره‌ته‌دی‌گن تورلی سوزلر جمله دن 
»ایمیل‌لر«، »سایت«، تیلفون« گوگل، فارمت و  …کبی سوزلرنی 
شعری مصرعلرده یخشی مهارت بیلن آلیب کیریب ایشلته باشله‌گن. 
اۉیناقی‌لیک  روانلیک،  شعرلریده‌گی  اونینگ  بېرسه  قاله  نرسه،  بو 
خاص  اۉزیگه  یره‌تمه‌لری‌نینگ  شاعریمیز  یاش  اېسه  ساده‌لیک  و 

تامانلری‌دن سنه‌له‌دی. 
اېلسېورنینگ »اېل سایتی گه کېلگن  ایمیل‌لر« شعر تۉپلمی اونینگ 
سۉنگی بیر نېچه ییل آره‌سیده یره‌تگن شعرلری‌نینگ ییغیندی‌سی دیر. 
اوشبو تۉلم‌ده اونینگ تورلی ژانرلر ـ غزل، مثنوی، تۉرتلیک )چهار 
پاره( ده یازگن آلتمیش گه یقین شعرلری باسیلگن. یاش شاعریمیزنی 
هیچ بیر زمان الهام پری‌لری ترک اېتمه‌سین دېگن ایستک بیلن، سیز 
بیلن  دقت  شعرلرنی  باسیلگن  تۉپلم‌ده  اوشبو  خوانلرنی  شعر  عزیز 
اۉقیش گه دعوت اېته‌من. شونینگدېک شعر شناسلریمیز هم اېلسیور 
اۉزبېک  افغانستان‌ده  اېتیش‌لری  نقد  روشده  حقانی  نی  ایجادلری 
شعریتی و بدیعی ادبیاتی نینگ رواجلنیشی گه کۉمک قیلگن بۉله‌دی.

محمد عالم »کوهکن«

اېل سایتی‌گه کېلگن ایمیل‌لر

مناجات
	        تمــوغ‌لیک‌لــر گــروهی‌دن جدا قیل الهیـــم سېــن ایمــانیـم‌نـی عطـا قیـــل
	        اۉزینــگ پـــروردگاریم قیل عنایت صـــراط‌ المستقیـــم‌گـــه قیــل هدایت
	        اۉزینگ لُطفینگ ایلـه ای مهربانیـم کېچیــر یـــازوق‌لـــریم‌نــی ذوالمنانیم
	        تیه‌نگــه ی من اۉزینـــگه بی نوا‌من گنـــاهلی بنـــده و یــوزی قـــــرا‌مــن
	          صفاتینگ دیرسینینگ غفارورحمان اۉزینــگ بنــده‌م دېگیـن خالق یزدان
	         گناهلــی طوقینـــی بۉینیمگــه ایلــه مېنــی محشــــرده سېن شرمنده قیلمه
	        مېنی صالح‌لره سېن قیلگین یۉلداش گنــه‌کــار بنــده‌من کۉز لاریمه یـاش
	         خطـــادن خــالــی سېن الله سبحــان خطا قیلگی همه، گــر بۉلسه شیطان
	         آســـان ایلـــه ملایک‌لــر جوابیــــن یېنگیــل قیلگیـــن الهیــم گـور عذابین
	         اۉزینگ لطفینگ ایله قیل کتّه میدان صــراط کۉپـریگی اوزره قیلمه حیران
	          شریعـــت یـــۉلی‌گه یـــولّــه الهیــم مېنـــی لُطفینــگ بیلـــه قولّه الهیـــــم
	         الهیم سېنی نامینــگ یــاد اېتــرمــن یــــازوق باتلاقیــــده فریـــاد اېترمــن
	         ولــو قنــچه دېیَــی دادیـــم اېشیتمس اۉزینـگ‌دن باشقه فریادیم اېشیتمــس
	        اۉزینگ بنـده‌م دې فریادیم اېشیتگین الهیـم سېــن اۉزینگ دادیـم اېشیتگین
	          روا مېنگـه به حـق مصطفـی کــۉر غفـورا مېنــگه اوچماخنی روا کــۉر

وحشت و دهشت، سیاست ساچ کبی کۉپ دققی دیر
حق سۉزینی سۉزله‌گن بو یورتده لغمه – لققی دیر                                             

نې که تینچ وعدل و انصاف بار بو یورتده وا دریغ ! 
اختلاس و رشوه گویا هرکیشی‌نینگ حقی دیر
بو وطنده نېچه‌لرنینگ کیملیگی بېللی اېمس 

همده بی نسل ونسب هر یېرده یورگن سنقی دیر
هر کیشی هربخشده بۉلگی دیر مهارتلی ولی 

حق سۉزینی سۉزله‌ماق شاعر کیشی‌لر شقی دیر
29 / 3 / 1393  بلچراغ 

دققی: یوغ سیزلیک دن  بیر- بیراویگه قۉشیلیب  تره شی قیین بۉلگن ساچ 
لققی: تۉخته مسدن  نوبت بېرمی  گپیره دیگن انسان 

سنقی:  هریېرده سیمسیله نیب یورگن کوچوک 
شقی: شویېره  بخشی بۉلیمی معناسی ده ایشله تیلگن

سۉزله انگلب هر سۉزینگنی سېزمه‌سی بغ- بغلمه 
نوبتینگ‌ده سۉزله‌گین و تاخته‌می لغ- لغلمه 
سیره‌گین بلبل کبی یاقیملی بو دللرنی آچ 

ماکیان _ تاووغ کبی کۉنگیل بوزیب قغ- قغلمه 
طوطی و مینا کبی سۉز اۉرگه‌نیش‌گه قیل تلاش 

توت تۉکیب نقصان اېتیب چرچیغ کبی چغ- چغلمه 
هرقچان، هرلحظه - ده ییغلب آلیدیب نرسه‌لر 

منقه ـ خِری ـ گچه‌لردېک بونچه کۉپ پغ- پغلمه 
1 / 4 / 1393 بلچراغ 

بغبغلش: سېس نی بلند چیقرگن حال ده کۉپ گپیریش 
لغلغلش: سېس نی بلند چیقریب تیز –  تیز صحبت قیلیش   

قغ – قغلش: تاووغ کبی سېس چیقریش 
چغ – چغلش چیرچیغ  وقرا قوش دېک سېس چیقریش 

پغ پغلش:  سېس نی بورون دن چیقریش 

خیانت قیلمه عادل بۉل، مسلمان‌سن اگر پوّره 
اۉقیب معناسینی حفظ اېت، یوز و اۉن تۉرت دیر سوره 

همیشه سېن کولیب یورمه بو دنیا عیشی‌نی ایلب 
کۉزینگ‌دن یاش‌لرهم تۉک نوانینگ سووی‌دېک شوره 

خداگه شبهه‌لرقیلمه ابوجهل لعین ینگلیغ 
باشینگ‌دن دین و ایمانینگ مبادا اوچمه‌سین گورّه 

آدم‌نینگ نسلیدن سن آدمیت ارزیشین بیلگین  
ینه انسانیت لیک‌دن  چیقیب سېن بۉلمه‌گین کوره 

خدا وندایله گن چاغیر- قمارنی منع قرآن ده 
قمارنی اۉینه‌مه هرگز،شرابنی ایچمه‌گین غورّه 

اگر - ده ایچسه هر بیر شخص خدانینگ بویروغی دیربو 
فقط سکسان سناقده ینچیلر شلّا ق یا درّه

1 / 4 / 1393 بلچراغ 

شاعرگه عزیزلر کۉک اۉتلر کۉکلیگی 
قویاش‌نینگ آپاق اېرته تمان‌دن توشه دیگن روشقی 

قوش‌لرنینگ ُ مستغرق بۉلیب سیره‌شی، 
درخت‌لرنینگ آق و قیزیل گَل‌لری، 

تانگ یېلی‌نینگ پاریملیگی،
قۉزی‌لرنینگ مغره‌شی، 

کپه‌لک‌لراۉینه‌شی ، 
اصلی‌ده کۉکلم‌ده بورقیب،
چیقه دیگن هیدو ایپارلر، 

و دشت وآدیرلرنینگ تورلی چېچک‌لردن، 
لباس کیییشی،  یامغیرنینگ جیم - جیم یاغیشی، 

آسمان‌ده آی کمان چیقیشی  و قوانچ  و قیغو‌لر سوژه‌لر،
توزه‌لیب الهام بېره‌دی،  

خدا بېرسین گلیم یخش کون و روز
عجب بیر مهربان سن و شیرین سۉز
جهان‌ده تاپیلرمی سېن کبی اَیت ؟!
قیزیل یوزلی کمان قاش وقرا کۉز!
اگر بیلماقچی سیز یاریم ایشینی 

سرانداز بیرله تۉن همده تۉقیر بۉز
خداییم ایسته‌گن بۉلسه یقین‌- ده 

آتم قیلگی مېنی قیزغین تۉی و تۉز

عزیزیم تیلفونیم‌گه سېن یېبار کارت 
محبت یخشی لیغنی اوستیمه آرت 

ییقیلسم نازنین کېلیب اوشنده 
قۉلیم‌دن سېن توتیب تورغیزگنی تارت 
بوتون قیغو و تویغومنی یازیب مېن 
یېباردیم اېلچی‌دن اۉزینگه بیر چارت 
توشونمی مېن،اگر جهلینگ چیقرسم! 

کېچیر، اوستیم‌گه بۉلمه گۉزه‌لیم شارت1
16\5\1393 خواجه سبز پوش

چارت: مکتب و اۉقوو یورت لرگه اۉقووچی وطلبه لر اوی تاپشیریغ لرینی یازیب باره 
دیگن مخضوص قاغاذ

1. عامه تیلده )شارت( قیزه ریش، اچیغی کیلیش دیمک دیر

کېلینگ اېندی یاوایی بۉلمه‌سی هېچ 
وطن اسره‌ش اوچون بۉلینگ یېتکچی 

وطنداش‌لرنی اېندی قوتقرینگ‌لر
بلالر دستیدن ، یۉلیقمه‌سین هېچ 
بوتون دنیا اېلی بیلگی دیر یققال 
 ایه‌نچ قیغولرنی بۉکیب یوتدیک 

ایه‌نچ‌نینگ اۉرنی ده  کېلسین قووانچ‌لر
کۉنگیل‌لرنینگ توتونیدن فضالر

تۉلیب بۉلگن قرانغو اې وطنداش! 
آچیلگن کۉزگه کیرگی تۉکدیره‌ریاش 
شونینگ چون  لب‌لره یۉق دیر تبسم 
وبوندن سۉنگ بوتون اېل و اولوسیم 
ققیردب یورسین وهېچ کۉرمه‌سین غم 

اولدن قپقرا بۉلگن فضالر 
قویاش دېک پارله‌نیب آچیلسین اېندی 
بدرغه بۉلمه‌سین هېچ بیرموسیچه 
پخل تیریب توزه‌تگن لانه سیدن 

شغال هم آلمه‌سین بیر اهلی قوشنی 
بوری هم یارمه‌سین قۉزیچه‌لرنی

24 / 7 /1393 اندخوی 

غلام‌لیککه عاشیقینگنی قبول اېت! 
بو هجران دامیدن اۉزینگ آچیب کېت! 

مېنی بیرگنگه آل،بیرگه یشه‌یلیک! 
ولېکن سورگیلیب قیلمه گینینگ چېت
اگر یخشی یامان‌من ، تاقمه‌گین عیب 

اوریب بیرشپاتینگ آغریتمه مینگ بېت 
طالب‌لردن تیلب آلیب قورالنی 

مېنی اۉلدیرگنی وای! تارتمه‌گین گېت1
آلرمن گر قبول قیلسنگ عسل‌جان

بیلرزیک سیرغه بیرله‌سېن‌گه بیر سېت

1. )گیت( کلاشینکوف ناملی معروف قورال نینگ اوق اوتکزه دیگن اوسکبنه‌سی

بیرلشینگ اولوسیم،بیرلشیش کېره‌ک
بیرلشگن بیتر دیر، عکسی‌گه یېتر!
یاووز پَی بالّه‌یدی، سېزینگ‌لرانیق
گر غفلت قیلسنگیز قَقره‌تیب سیتر

اېلیم یاووز بیزنی غیجیمله ب تورگن 
یاووزنینگ مُشتیدن چیقیش کېره‌ک دیر

چیقیش‌نینگ بیزگه یگانه یۉلی 
بیرلیک وبیردملیک اۉیلب کۉرسک بیر

یات‌لرنی اېزکېلیب تحلیل اېتینگ‌لر
قالمه‌سین گیرتېک  هم ییگین چیگینی 

بیراوگه یانباسیب قۉللب قوتلب 
اثبات هم اېتینگ‌لراېل بیرلیگینی 

***
کۉمینگ‌لر بېرکیتیب، کۉمینگ‌لر، کۉمینگ 

بیراوگه تاپیلگن یاولیک تېشیگین 
بیراونی هر گز - ده یامان ساغینمی 
دایمی آچینگ‌لر دوستلیک اېشیگین 

***
)وعتصموا...(  دېگن الهیم بیزگه 
بومقدس سۉز، حکمت سیز اېمس
بیرلیکه‌که بیزنی تېنگری چقیرسه 

عمل قیلیش کېره‌ک بو بې چیز اېمس
***

طالب و داعش‌گه قۉشیلمنگ هرگز
ایکّی‌سی برالله انسان  دشمنی 
ایککله  گروه هم وحشی هیولا

قۉلی کېلسه قیره ر، اولر برچه‌نی 
***

سېن و مېن بیر بۉلیب تا توزه‌تمه‌سک
یورتنی توزه دیگن باشقه هېچ کیم یۉق

کینه ـ کَدورتنی اونوتیب اېندی 
یره‌شیب هردایم تاپیلیک یوتوق 

***

بیراوگه هېچ قچان اَله قره‌می
قوچاغیزگه آلیب باشینی سیلنگ

وحشت و دهشت‌نی توغدیرمی، دایم 
تېنگریدن راحت‌لیک ، تینچلیکنی تیلنگ 

***
اېلیم‌گه یاغیلسین قووانچ ایله بخت

پارتلاولر بخت سیزلیک بوتون یۉقالسین
ماتم کۉتریلسین، قرا قَرس توشسین

عیال‌لرخوشلیک‌دن قیزیل قَرس سالسین
***

تیلیز اوزون بۉلسین،یوزینگیز قیزیل! 
نگ بۉلیب یېنگی سین دایم  یاووزلر گَُ
ناتینچ‌لیک بۉلمه‌سین بو یورت‌ده هرگز

تینچلیکنی نصیب اېت بیزگه خدایم
3 / 1 / 1394خواجه سبز پوش 

مېن اېسده‌لیک،دردلی »رومان« و
یاکه صنعت‌ گه بای  »لیریک« من

اېلیم اۉلسه مېن هم اۉله‌من
اېلیم بیلن دایم تیریک‌من 

***
مېن پارله‌گن آسمان‌ده‌گی آی 

بو توپراقده  قنات سیز قوش‌من 
مِس‌گه کۉره‌ قدری کم بۉلگن 

اېسکی انتیک، آلتین – کوموش‌من
***

مېن کۉزده‌گی کۉز قره‌چیغی 
بهارده‌گی ایپارلی یېل‌من! 
اېلیم اوچون بیر بشارت 

اېل سایتی‌گه کېلگن ایمیل‌من! 
***

مېن آچیلگن چېچک غنچه‌سی
دېمنگ مېنی زخلی قرغنه 
مېن سیراقی ـ بلبل عندلیب 
ینه دېمنگ گَنگ و یا کنه 

***
مېن بولاق‌نینگ آقر سووی‌من 
تشنه‌لرنی سېراب قیلووچی 
قان بۉیلگن نیشتر اېمس‌من

کۉنگیلرنی کېسیب تیلووچی 
***

مېن قلم‌نینگ کۉزیده‌گی یاش 
هم چلینگن نَی‌نینگ ناله‌سی 
بو وطن‌ده کم سیتیلگن خلق 
نازه بۉلگن اۉزبېک باله‌سی

اېلیم اۉلدیرگنی هر دَم، کېلر اۉق آتیلیب چُو- چُو 
اگر یورت پاسبانی‌سن، کۉره‌شگین یاو و یات‌نی قوو
اوروش‌نینگ جبریدن اېلیم، اویی و جایی‌دن اَجره‌لگن 

بۉلیب آواره و بی جای تیله‌یدی جای و نان و سوو
بو اېل و یورت‌نی ساتگن‌لر پول و چوکی‌گه خایین‌لر

اېل و یورتین‌گه صادق بۉل، اولردن بېت و قۉلینگ یوو
کونیده لَنگ و لاش بۉلیب گناه‌سیزاۉغیل و قیزلر
بازار و یۉل مسجدده، اۉلرلر یاریلیب مین گُوو1
اگر گوویله‌گن بیر سېس کېلر بۉلسه قولاغین‌گه 
آدم‌لراۉلدیلر دېب یته‌دی بې شبهه کۉنگیل شوو2

22 / 5 / 1394 میمنه

1. )گوو(گوویلماق
2. )شوو(شوویللماق

http://www.ezgu.orghttp://www.ezgu.org



شعری تۉپلم

23

اۉزنی جیرتی1 کۉرسه‌تیب هر لحظه کولمه ییلجه‌ییب 
سۉز سۉره‌لمه‌ی سۉزله‌مه، دۉنکیب کېتیب،شا‌شیب،ته‌ییب 

سعی اِېت و ایله تلاش تا که توزه‌ت اېل‌نینگ ایشین!
هېچ توزه‌تمه‌ی تشله‌مه، هېچ کیم ایشین بوزیب، چه‌ییب 

اېل – اولوسنی اینجیتیب،قرغیشنی آلسه هر کیشی
کېتمه‌گی هر گز - ده او،اۉنیب - اۉسیب و اولغه‌ییب 
توپراق ینگلیغ یېر بیلن یورگین سېور دیر اېل سېنی 

اېل تنفّر ایله‌گی یورسنگ اگر سېن شنقه‌ییب2
23 / 5 / 1394 خواجه سبز پوش 

1. )چبرتی( یینگبل آدم، یینگیل تک کیمسه
2. شنقه یماق،یاقیمسیزحالتده باش نی آسمان گه قیلیب  یوریش،سرسان وسرگشته

اېنگ یسه‌نیب یارکېله‌دی قدم قۉییب تَرق - تَرق 
شهلا اېکن یانر کۉزی باقسه اگربَرق – بَرق

آی دېسه آی‌گه اۉخشه‌گی، کون دېسه کونگه سېوگیلی 
ایکّی یوزی لَویلّه‌گن، تینیق - تینیق اَرق – اَرق 

یار اېتیگی‌نی کۉرسنگیز، اۉرنکی یۉق دیر هېچ کیمه 
قۉیسه قَدم یېر اوستی‌گه، یېرنی یارر پَرق - پَرق
ایسته‌سه یخشی دیر مېنی قشاق اېکن دېمی بو قیز

قچن قره پول سنه‌یر، انده آلیب شَرق - شَرق
اۉقیب نماز بامداد، تېنگری کتابینی آلیب 

پاریم سېسی بیلن اۉقیر، عجب اوریب ورَق - ورَق
ارق: اېنگ تینیق ، بغایت مصفا

بو جفا تاشی بیلن سېن اورمه مېنینگ باشیمه! 
رلرنی اسره ،اَیتمه‌گین یۉلداشیمه!  یاشیرین سِّ

سېن اوچون مجنون بۉلیب،عشقینگ‌ده دایم یانه‌من! 
کېل دیدارینگنی کۉره‌ی بیرقتله مېنینگ قاشیمه 
قالدیم اېندی سېن اوچون میدانده یلغوز سېزگین و
قۉیمه یلغوز مهر ایله اۉلتیر کېلیب یانباشیمه !

ایسته‌گیم بیلگین فقط وصلینگ اېرور ای قیزگینه! 
کېل اۉزینگ اېتگین قبول و رحم قیل کۉز یاشیمه

9 / 8 / 1389 مزارشریف - مولانا عنبر فرهنگی بنیادی

موسیچه ناله‌سیگه دل بیله گوش اېتمه‌سنگ بۉلمس! 
اونینگ دردیدن اېندی قیغو ـ غم نوش اېتمه‌سنگ بۉلمس! 

قیلر دیر قیرغی‌لر قینه ب،جفالر اونگه رحم اېتمی 
الهیم! قیرغی‌لرنینگ اۉرنینی بۉش اېتمه‌سنگ بۉلمس! 

ضررسیز بی نوا قوش‌لرحمایت قیلگوچی بۉلسنگ 
موسیچه قورقیش و غمنی فراموش اېتمه‌سنگ بۉلمس!
یاقیب دیرشمعی‌نی آوچی ،مېن و هم سیزنی آولش‌گه 

توشرمیز، کېل چراغ دام‌نی خاموش اېتمه‌سنگ بۉلمس! 
اېتیب نابود قره‌غچی قیرغی‌لرنی اېل‌سېور سېن هم 

یېتیشیب مقصدینگه دل قوشین خوش اېتمه‌سنگ بۉلمس!

24 / 8 / 1389 مزارشریف

سېوینچیم مینگ جفا بیرله کۉنگیلنی داغدار اېتمنگ! 
اوریب غمزه اۉقی بیرله عاشق‌نی دل فگاراېتمنگ! 
قۉیر باش دم- بدم  باریب یېلنچاغ بۉسه غانگیزگه 

رحم‌سیزلیک بیلن جانا جفا‌لربار- بار اېتمنگ! 
بېرینگ تاپسین قرار کۉنگلیم کېلیب وصلت قۉلین،مېن‌گه

قۉییب هجران اۉتیده بوندن آرتیق بېقرار اېتمنگ!
یۉلینگیزده  توریب‌من،منتظر  یاریم کېلرمی دیب 
 بۉلیبدی نېچه ییل جانا بوینگلیغ انتظار اېتمنگ!
یگانه آرزوم شو دیر،عزیزیم دل بیله تینگله‌نگ!
اۉزیمدن باشقه هېچ کیمنی قراولِ انار اېتمنگ!

عجب ایکّی کۉزینگیز اوشبو کۉنگلیم‌نی شکار اېتگن 
کېتیب اۉزگه بیلن اېندی بو دلنی انتحار اېتمه‌نگ!

1 / 9 / 1389 مزارشریف مولانا عنبر فرهنگی انجمنی

صبا گرکېلمه‌لی بۉلسنگ،نگاریم‌دن خبر کېلتیر!
بوقلبیم‌نینگ مداری،گلبهاریم‌دن خبر کېلتیر!

بوکۉنگیل یار پیامین تینگله‌ماقده تینچیقیب تورگن
گۉزه‌ل حور و ملک‌دېک گلعذاریم‌دن خبر کېلتیر!
مېنی عشقی بیله اېل‌گه تانیتگن شوخ و طنازیم 

اۉشه  کۉرگن روا مېنگه)،وقار(یم‌دن خبر کېلتیر!
چمنده قۉلّه‌شیب کۉرکم بۉلیشنی مېن بیلن ایستر 
مېنینگ یۉلیمده بۉلگن بېقراریم‌دن خبر کېلتیر!

مېنینگ شمعیم، مېنینگ لاله‌م،مېنینگ آب ¬حیاتیم بیل!
مېنینگ او عزت و هم اعتباریم‌دن خبر کېلتیر!

6 / 9 / 1389 مزارشریف

بیر کونی هم نازنینیم، مېنگه مهمان بۉلمه‌دی 
لاله‌دېک، دشمن‌لریم‌نینگ دللری قان بۉلمه‌دی 
ژنده بۉلدی اوستی – باشیم،نازنینیم هجریده 
لاله یوزلی دلبریم،مهری نمایان بۉلمه‌دی 

کونلریم هم کېچه ینگلیغ،قپقرا دیر آه نیته‌ی؟! 
بو قرانغو کېچه‌لرده ماه تابان بۉلمه‌دی 

غم سیلی‌نینگ موجیدن کۉنگلیم‌گه توشگن دیر توگون
خوش بۉلیب،بیرمرته هم کۉنگیل شگوفان بۉلمه‌دی 

کۉرگن عمریم تا شوگونچه یارهجریدن خزان 
بو خزان بۉلگن عمر،بیر بار گلستان بۉلمه‌دی 

10 / 9 / 1389 مزارشریف

بوملت یۉلیده جان‌لرنی قربان اېتمه‌سک بۉلمس 
بو یورت‌نینگ یاولرینی دللرین قان اېتمه‌سک بۉلمس
چېکیب زحمت تینیم‌سیز، اۉرگه‌نیب علم و سیا‌ست‌نی 
بو اولکه یاولرین هر یېرده حیران اېتمه‌سک بۉلمس 

حَسود‌لرهر تاماندن کُلبه‌میز و یرانه قیلگن‌لر
عمارت قیته‌دن ایلَب گُلستان اېتمه‌سک بۉلمس

کسل بۉلگن بوگون ملت،کۉریب جور و ستملرنی 
کېلیب اېندی بولر،دردیگه درمان اېتمه‌سک بۉلمس 
کېلیب وحدت قیلیب،یاولرنی یېنگه‌ی تیرگه‌لی اېندی 
یاووزلرگه قَوی کوچ بیرله جولان اېتمه‌سک بۉلمس

21 / 10 / 1389 مزارشریف

http://www.ezgu.orghttp://www.ezgu.org



شعری تۉپلم

31

صبا قانلی دیاریم‌گه گُذر قیل 
یاووزلر مکریدن اېل‌نی خبر قیل 
فلک ظلمی کۉنگیلنی پاره قیلدی

یره اېردی اۉزی تاباره قیلدی                    
قییلیب مغدیریم  قالمه‌بدی جانیم                          

غنیم‌لر جوریدن تاب و توانیم                     
ستم کۉرگن کیشی کۉنگلی یرامن               

نواسیز بنده وبختی قرا‌من                            
بوگون یاو ظلمی‌دن پامال بۉلدیم                

قناتیم قیریلیب،بی بال بۉلدیم 
اۉغیرلندی بوگونده هرنه باریم               
دلیمده قالمه‌دی صبر و قراریم               
اولر،یخشی-یامان‌نی بیلمه‌گی‌لر              

خدانینگ بویروغی‌نی قیلمه‌گی‌لر       
بلا باتقاغیده مېن بی نوامن                 
غم و قیغو بیلن هم آشنا‌من                 

غنیم‌لر قۉلی‌دن کُلفت‌ده قالدیم 
ینه خوار اۉلدیم و ذلت‌ده قالدیم                        

فلک ظلمی کۉنگیل‌نی پاره قیلدی 
اېدی کۉنگلیم  یره،تاباره  قیلدی 
فلک ظلمی ایله قیرقیلدی برداش 
شو باعث‌دن همیشه کۉزلریم یاش 

یاوزلر ظلمینی گرایله‌سم یاد 
اېتر آغیرغمیم طبعیم‌نی ناشاد 

حلاوت‌نی کۉرالمی زارمن،مېن 

تیریک‌لیک‌دن بو گون بېزارمن،مېن 
تصرف اَیله‌گن یورتیم‌نی یاوز 
بوگون بۉلگن اولوسیم‌گه تجاوز
بۉلرهر یېرده ملت قانی قیران 

قالیب دیر چاره‌سیزلر زار و حیران 
اېلاتیم حالی‌نی سۉرمی‌دی هېچ کیم 
نواسیز یوزی‌نی کۉرمی‌دی هېچ کیم 

بوحالت‌نی کۉریب فریاد قیلدیم
اولوغ تېنگری‌نی نامین یاد قیلدیم 

قیلرمن التجا ییغلب خداگه 
خدا پیغمبری اول مُصطفی‌گه 
بو یاولرنی اۉزی ناشاد قیلسین
قازیب بنیادی‌نی برباد قیلسین
3 / 9 / 1389 مزارشریف

وطن‌ده یاو اۉزینی جا قیلیب دیر
اولوس‌نینگ  کونگلیده ما وا قیلیب دیر

اېتیب یغما بوتون  با ر و یوقیمنی 
آچون ایچره بوگون غوغا قیلیب دیر
وطن ساتووچی‌لر سیم  و زَر آلیب 

اېل و ایمانی‌نی سودا قیلیب دیر
اگر بیلسک عزیزلر اوستیمیزگه 
بوگون محشرنی هم برپا قیلیب دیر
بوحالت‌نی کۉریبان،قیغو بیرله 
شاعر کۉز یاشین دریا قیلیب دیر

2 / 9 / 1389 مزارشریف

مېن تامانگه گُل گینم بیرقتله هم اَیلنمه‌دی 
بیر مُحبت اېتگه‌لی یاریم تنی شَیله‌نمه‌دی 

نامه‌لریازدیم ِ دلیم‌نینگ  دردینی بیلدیرگه‌نی 
خطلریم‌نینگ هم جوابی پُسته‌گه تَیلنمه‌دی 

شونچه قیلدیم مِهر اوزیب باشقه کیشی‌نی سیله‌سم
اوشبو دلده اۉزیدن باشقه کیشی سَیله‌نمه‌دی 

باشقه‌لرچاغیر ایچیب مست اۉلسه‌لر تاثیریدن 
عشق مستی هیچ قچان چاغیر تامان اَیلنمه‌دی 

25 / 8 / 1389 مزارشریف

سېوگی بازاریده یار اۉزیگه شیدا قیلبېدی 
مېنی مجنونی بیلیب او مهرِ لیلا قیلبېدی 

وصل اوچون کۉپ ییغله‌گن‌دن،کۉز یاشی قان بۉلبېدی 
نازنین کۉزیاشی‌نی هجرانده دریا قیلبېدی 

عاشق بېچاره هم معشوق اوچون بی‌تاب اۉلیب 
اعتبار و عزّتین،بیر پول‌گه سودا قیلبېدی 

تون و کون تکرار اېتردی عاشقی یار آتینی 
چونکه چین‌دن معشوقینی کۉنگلی ده جا قیلبېدی 

صدق دلدن وصل اویین او تېنگری‌نینگ درگاهیدن
عاشق ومعشوق ایکاوی هم تمنّا قیلبېدی 
یېتدیلر آخر بیراوگه عاشق و معشوق هم

تېنگری‌نینگ بویروغینی بو ایکّی اجرا قیلبېدی 
28 / 8 / 1390 خواجه سبز پوش

کېل ای گۉزه‌ل یانیمگه، زار و بېقرارینگ‌من
کېلگین وفا کۉرستگین، جانا! گۉزه‌ل یارینگ‌من

مېن تېلموریبان هردَم،آتینگ توتیب ییغلیمن
جان و دل ایله سېوگن، یارا! روزگارینگ‌من
قیغو ایله باقیش‌لر ،گل لشن‌نی خزان اېتگی 

کولگی ایله باقسنگ گر، بیلگین که بهارینگ‌من 
سېن مېنگه قباغ آچیب،کۉنگلیمنی کۉترسنگ گر

مېن گل کبی آچیلگن،مستانه نگارینگ‌من
بیر لحظه اونوتمیمن،دایم سېوه‌من دلدن 

مېن سېنگه یوره‌ک بېرگن،یار وفادارینگ‌من

بیر پری رو نرگس شهلا سیگه دېوانه‌من! 
هم قرا سُنبل‌لری‌نینگ تاریده زولانه‌من!  

عشقیده یانیب سویک‌لر،کول بۉلیب توشماقّه دیر
نازنینیم هجریده قیغو یوتیب تۉلغانه‌من!

عشق الاوی جانیمه چېک‌سیز  قپیشگن‌دن بوگون
توته‌شیب عشق اۉتیده مېن چۉغ کبی اۉرتانه‌من!
یار اوچون اۉزدن کېچرمن اۉزنی قیلگی‌من فدا
دلبریم‌نینگ شمعِ رُخساریگه مېن پروانه‌من!

یار کېلیبان باشیمنی،مهر ایله بیر سیلرمی؟
مېن سۉزیمی گۉزه‌ل یار،لطف ایله بیر قیلرمی ؟

قیلسه اگر گپیمنی،شرط قۉییبان گۉزه‌ل یار
بو شرطی‌ده سېوینچیم،شو جانیم‌نی تیلرمی ؟
بېرسم جانیمنی ساوغه گۉزه‌ل شیرین تیلیم‌گه 

او بویی سرو رعنا،کۉزلریگه ییلرمی ؟
قیلسم صداقت آیا،مهر و محبت ایلَب 

مېن‌دېک یامان کیشی‌نی،یار یخشی دیېدیلرمی ؟
تاکه نیّت‌لر اېزگو،صاف وغبارسیز اۉلمی 

تاتېنگری قۉشمه‌گن‌ده ایت! بخت‌لر آچیلرمی ؟

http://www.ezgu.orghttp://www.ezgu.org



شعری تۉپلم

39

کۉزیمنی آچیب سبزه و گلزار باقرمن 
مهر اینجوسینی یاریمی بۉینی‌گه تاقرمن 
قیش موسمی‌ده اۉلتیریبان سوغدی1 یانیده 

سېوگیلی ایله‌پسته و بادام چاقرمن 
بیرقتله  سېویب کولگی ایله باقسه نگاریم 
مېن شمعِ محبت‌نی کېلیب بیرگه  یاقرمن 

وعدم‌گه وفا قیل‌گنیمی یار بیلر دیر!
مېن جور و جفا گُرد وغُبارینی قاقرمن! 
اۉلیم‌گه کېتر بۉلسه اگر یار، ایزیدن مېن 

دریاده اگر آقسه یاریم،بیرگه آقرمن!

1. )سُغدی- سوغدی-صندلی( اوزبیک خلقی نینگ قیش فصلیکه عایداولتیریش اوسکینه سی

مېنگه ایتگین گۉزه‌لیم سېن مېنی کۉزگه ییله‌سن!؟
مېنی سېوگیمنی که ای گۉزه‌ل اۉزینگ بیله‌سن!
سېن اوچون قیغو یوتیب پروانه ینگلیغ یانه‌من 
نېگه یاولر گپینی سېن اۉیله‌مِیسن قیله‌سن !؟
سېنگه مېن سېوگی ایله مهر و مُحبّت قیله‌من
ولېکین جیرکَلیبان سېن مېنی کۉنگلیم تیله‌سن 

***
چیده‌م و صبر ایله مقصده  یېتگن کیشی‌لر
عاشقا! کۉکییمی سېن کیسیبان شاشیله‌سن 

مونچه تینچیقمه گینینگ فُرقت عذابی‌گه چیده 
کیلیب آخر یانیمه، لاله کبی آچیله‌سن!

تېنگری بېردی مېنگه سېن‌دېک یارنی! 
سین چوچوک تیل مهربان دلدارنی !
گُوده له‌یمن سېن عسل‌سن سېوگیلیم 
سېوه‌من سېن‌دېک چوچوک گَفتارنی!

یاسمن ریحان‌سن و شام سحر
یشنه‌ترسن گل – گینم،گلزارنی 

کۉر بېکن‌می اوشبو آچون خلق‌لری
سېن کبی بیر یارِبې آزار‌نی   

قنچه آزار بېرسه چرخ،مېن تارته‌من 
نازنین‌گه بېرمه، ‌سین آزارنی 

شعرلریم‌نی  سېنگه تقدیم ایله‌دیم! 
سېن اۉزینگ بیل قدرِ بو اشعارنی! 

شکر اېترمن تېنگری‌نینگ درگاهی‌گه 
چون‌که بېردی مېنگه سېن‌دېک یارنی

یارگه دل بېردیم اۉزیمنی بیلمه‌دیم 
آخر یېتدیم اونگه‌مېن، اَیریلمه‌دیم 
آچیلرمن غنچه‌دېک یاریم بیلن 
یکّه‌لیک‌ده هېچ قچان آچیلمه‌دیم 
مېنگه قیلدی یوز جفا و مین وفا 
قیلدیم اما، بیرجفا هم قیلمه‌دیم 
تاکه  یېتدیم یارِ جانیم وصلی‌گه 
مخفی کۉیدیم آشکار یاقیلمه‌دیم 

سۉزله‌سم مېن غُنچه‌دېک،یار آچیلر
سۉز ایله یار بغرینی مېن تیلمه‌دیم

نېچه کېچه‌لربۉلدی،یۉق دیر کۉزیمه اویقو
اویقومنی اوچیرگن‌لر، یاولر قیلیبان جادو
 ّالبۉل کېل یانیمه اۉلتیرگین،کۉنگلیمه  تس

کۉیدیرمه گنینگ اېندی، کۉنگلیمنی قیلیب‌سېن سو
گرمېنی سېورسن گل، اېشیت بو سۉزیمنی سېن!
کۉزلرده ییغی کۉرمَی، لبلرده کۉره‌ی کولگو!
سېن مېنگه وفاقیلسنگ،مېن سېنگه جفا قیلسم

اۉلدیرگین اۉزینگ یاریم، اورگین مېنی یوز چاقو 
اویینگه تیلت‌گین سین، بیرلطف و کرم ایلب

تانگ آتسه گۉزه‌ل یاریم، سېن تورغیز،یوزیم‌نی یو
بیر لحظه آزار یېتسه،مېندن سېنگه ای دلبر!
آلدینگ‌ده قۉیه قالمه، اویدن چیقریب سېن قوو

اۉله‌ی آلدینگده قلّیغ‌جان، کېلیب سېن بیر مُحبت قیل! 
اۉزینگ سېوگن نگارینگه اویلمه‌ی اېندی رغبت قیل!

مېنی هردم محبت‌له سېوینتیر سېن،سېوینچیم‌سن
مېنی کۉپ قیغو ـ غم‌لردن مُحبت‌له فراغت قیل

بیلرمن آچیق و آیدین دلینگ بیرمېنگه مخصوص دیر
مبادا بۉلسه گر باشقه چیقرگین اېندی فارمت1 قیل

سېنگه مېن مهریمی قۉیسم، سېنی جانیم کبی سېوسم 
سېنینگ یۉلینگده مېن کۉیسم، سېزیب عشقیمنی حُرمت قیل!

بوکۉنگیل قیغودن تۉلگن، اوزیلگن گل کبی سۉلگن
غریبلیک، خوارلیک کۉرگن اۉزینگ بو دلنی فرحت قیل! 

جسارتله فراست هم سېنینگ ذاتینگ‌له مُدغم دیر
بېلیم‌دن سېن قۉلینگ تارتمه بویۉلده کتّه غیرت قیل 

همیشه »اېلسېور« دېک سېن، اېل و یورتینگنی سېو جانیم! 
یتیم و بېوه‌لرگه  گر قۉلینگ‌دن کېلسه خدمت قیل!

1. انکلیسچه ده،اولگی نرسه نی اوچیریب،ایکینچی نرسه نی جاییده اورنشتیریش.

بیر باقیش‌ده  اۉزیگه دیوانه قیلدی بیر پری
عاشق اېندی باقمه‌گی معشوقه‌سیگه سَر سَری
جانینی قربان اېترعاشق اۉشه دلبر اوچون
عاشیقینی کۉرگنی کېلسه اگر- ده دلبری 

سوو سالالمس سېوگی‌گه مجنون وفرهاد،بونگه بیل 
چون قوّی دیر بوعاشق معشوقه بیرله رهبری 
کۉیه – کۉیه عشقی‌ده  دردیم زیاد بۉلگن اېدی 

تېگبېدی بغریم‌گه مېنینگ هجر اۉتی‌نینگ خَنجری 
اۉزگه‌لر قۉیینگ اېریشدیم یارجانیم وصلی‌گه 

سوقمه‌نگ اېندی اوشبو جانیم‌گه حَسود‌لیک نیشتری 
اېندی کېل قۉلینگنی بېر، بیرگه قۉشیلیب گلگینم 
بو تیریک‌لیک کاروانی‌نی سوره‌یلیک ایلگری

قانلی  مسجدی‌ده  جامع  عیدگاه  میمنه  هییتی‌ده   قربان  ییل   -  1391
حادثه مناسبتی بیلن یازیلگن مثنوی

بوداستان‌نی قیله‌ی سیزگه حکایت 
فلک‌دن ایله بان بیرمینگ شکایت

فلک تکرار اېتر بیزگه جفالر
جفالرکۉنگلیمیزگه قیغو سالر
هییتیمیز بوگون ماتم اېتیلدی 

وهم وشادلیک‌لریمیزغم اېتیلدی 
اۉغیل،آتم دېب ییغله‌یدی تاپالمای 

خاتین کېتدی اۉزیدن گوشت آسالمای 
بالم دېب اختره‌ر دیر آته جانلر

قووانچ اۉرنیده غم یوتگی جوانلر
اېر و اۉغلینی قۉلدن آنه جانلر
بېریب،ایلر خداگه مینگ فغان‌لر

کیمی کۉرسنگ کۉزی‌ده یاش،ییغلر
بۉلیپدی  دېب بو یورت بی باش،ییغلر

ستم‌له جور بوگون حدیدن آشدی 
چیده‌م نینگ کاسه‌سی تۉلدی و تاشدی 

آدم‌لرنینگ قانی کیم بۉلدی قَیران 
کۉریب بۉلدی همه بوحالنی حیران

آدم‌لر اۉلیگی مسجد‌نی آلدی 
بوتون اېلنی قرا کۉیلکّه سالدی 

نېگه یاختی کونیمیز کېچه بۉلدی ؟
آچیلگن گل‌لریمیز نېگه سۉلدی ؟
زمین هم تیتره‌بان ییغلرچیده‌مسیز
مَلک‌لرقالمه‌دی آسمانده،غم سیز
آدم‌نینگ باله‌سی بو ایشنی قیلمس
آدملر کۉنگلینی نیشترله تیلمس
نېگه دایم غم و ماتم یوتر میز

غمیمیز کېتمسی، ماتم توتر میز
عبادت خانه‌گه بارگنی قۉیمس

آدم تاپسه بولرحیوان‌نی  سۉیمس
بوگون حیواندن آدم کۉپ سۉییلگی 
ییگیت‌لر برچه‌سی گۉرگه قۉییلگی 

بۉلرمی شونچه هم دوستلر یامانلیک؟
بو ایشلرکیم  بوتونلی ناجوانلیک!
قیلردی شوکبی بو جهل ملعون 

مُسلمان بۉلسه هر دایم جگر خون 
اۉشه شِمر لعین نا مُسلمان 

قیلر اېردی مُسلمان‌لرنی قربان 
بوحالت‌نی بوگون که بیز کۉریب میز 

بولر شمرلعین‌دن هم  رحم سیز 
اېکن عین بولر فرعونِ مرجوم 

قنی موسی بولرنی  قیلسه  محکوم ؟!
گویا کېلگن ینه نمرود - شدّاد
ستم‌لر شدّتی‌دن اېل قیلر داد 

بوتون دللر بوگون ویران اېتیلدی 
فقط  ویران اېمس،هم قان اېتیلدی 

بولیپدی کربلا افغانستان هم
شونینگ‌دېک فاریابِ باستان هم

کیشی طاقت قیلالمس کۉرسه حالین
کېچیر سین تېنگری اۉلگن‌لر و بالین

آدم‌نینگ ارزشی بیر پول بۉلیپدی 
قه‌یاققه باقسنگ آدملر اۉلیپدی

تروریست‌لر کۉرینیش‌ده آدم دیر
فقط حیواندن اېسه دُمی کم دیر

مگر حیوان یېتیشتیرمس ضررنی 
دېمنگ آدم، سیز حیواندن بترنی 
آدم‌لرقانی سېل‌دېک بۉلدی قیران

کیمی کۉرسنگ کۉزی یاش،کۉنگلی ویران
بوحالت‌نی کۉریب کۉنگلیم بوزیلدی 
چیدم هم قالمه‌دی مغدیر اوزیلدی 
بو ملت برچه‌سی کۉنگلی یرا دیر
ستم کۉرگن غمین و بی نوا دیر

بوملت‌نینگ دلی مینگ پاره بۉلدی
یرا اېردی اۉزی، تاباره بۉلدی
الهیم دردیمیزگه مرحم اېتگین
بیزی قیغو‌لریمیزی کم اېتگین 
فقط سېنگه تیه‌نگی میز الهیم! 

مددچی یۉق اۉزینگ‌دن باشقه هېچ کیم! 
اۉزینگ غم قیدیدن آزاد قیلگین 
نوا سیز بنده‌لرنی شاد قیلگین

5 / 8 / 1391 میمنه

فلک جور و ستمی آز قیلگین
قووانتیر اېندی غمنی آز قیلگین

بوگون مُشکل‌لریم چېک‌سیز بۉلیب دیر
بوکۉنگلیم قیغو و غمدن تۉلیب دیر

قچان قیغو اویی برباد بۉلگی - بۉلگی 
قچان کۉنگلیم آچیلب شاد بۉلگی

مېنی زیره‌نتیریب اۉلدیرمه اېندی 
اوزیلگن گل کبی سۉلدیرمه اېندی 

کېتیب آنگیم بوگون سرسان بۉلیب‌من
ییقیلیب یېربیله یکسان بۉلیب‌من
قپیشگن جانیمه درد و الاوویم 

تمسخر ایله‌گی دیر کۉرسه یاوویم
بۉلیب‌من عقل وهوشیمدن بېگانه 
کیشی کۉرسه مېنی دیېدی دېوانه 

یوره‌رمن سلّی – سلّی اۉزنی بیلمی 
یوره‌رمن قلتیره‌ب لېکین ییقیلمی 
مېنی دَرک اېتمه‌گن قیلگی ملامت 

اۉشه دَرکلی  کیشی بۉلسین سلامت 
چیده‌م سیز ییغله‌گی مجنون و فرهاد

اولر آلدیده مېن‌دن قیلسنگیز یاد
بوگون فرهاد کبی تاغ  قازه‌من مېن

قۉیینگ دردِ دلیم‌نی یازه‌من
بوتاغ‌نینگ توپراغی بیل عین فولاد 

تېشر قازووچی‌سی فرهاد نرّاد
ولو هر نرسه دیر قازیب اۉتر دیر

چېکیب محنت فقط ییپ دېک سۉتر دیر
بو ایشده تېنگری اۉزینگ‌بې عذاب قیل 

دعام‌نی  اوشبو یېرده مستجاب  قیل
مېنی لطفینگ  ایله ای تېنگری قولّه
قۉلیم‌دن توت،سالیب یۉلگه یۉتلّه 
مېنی قۉلّه‌مه‌سنگ عاجز قالرمن!

http://www.ezgu.orghttp://www.ezgu.org



شعری تۉپلم

51

کومک قیلسنگ عزیزیم‌نی آلرمن!
بوایشنی مېن قیلالمسمن الهیم! 
تاپر یۉلیم بیلالمسمن الهیم! 

قرانغو یۉلنی سېن یاروغ قیلرسن
همه یۉل‌لرنی سېن قادر بیلرسن

اېریشدیرگین مېنی سېن مقصدیم‌گه 
قیله‌ی عرضیمنی سېن‌دن باشقه کیم‌گه ؟!

اۉزینگ‌سن قادر یکتای عالم 
اۉشه  قادرِ بې همتای عالم

فلک‌دن شکوه‌لرنی بس قیله‌ی مېن
خدانینگ دامنیگه اینتیله‌ی مېن

توزه‌تگی دیر ایشینگ نی  تېنگری اۉزی 
کۉچیب چیقسه کۉنگیلدن بنده سۉزی

خدایا قیل بو ایل‌نینگ حالی‌گه‌ بیرچاره و تدبیر
اۉزینگ‌سن برچه بنده‌نگه مثل‌سیز بیرقوی دستگیر
کېلیب دیر اوستی‌گه تاشقین قیلیب غملرهجوم بیرله 

قاچرده هیچ یۉلی یۉق دیر،نې چون که قمره‌ب آلگن دیر
قۉل و بۉینی‌گه اۉلچاولر اوریلگن،کۉزلری باغلیق 

ایاغی هم کیشن‌لنگن وهم تام اېشیگی زنجیر
اېشتمس هېچ کیشی سېسین الولی آه ایله هردم 

قیلر دیرقان تۉکیب کۉزدن اوریب اۉزیگه چیر و پیر
کیشی کۉرمیدیر احوالین،کۉراتگن‌لر کۉزی کۉر دیر

حقیقت‌نی اېشیتیش‌گه قولاقلرگه قوییلگن قیر

اگر سېن مقته یالمی‌سن ، کیشی‌گه تاقمه هم لنقه1  
دېمه قیشّیغ، قرا یوز، باشی کل هم  بورنی دیر منقه 
‌غریب‌‍‌‌‌لرنینگ کوچی یېتمس رباب و نَی نی چلدیرسه 

کولیب یورمه غریب‌لر تۉیی‌ده چلدیرسه هم تنقه2 
 رحملی بۉل،بشرنینگ ارزشی‌نی ایله‌مه بیر پول 

قۉلینگ‌دن کېلسه یاردم بېر و هرگز آتمه  گین پنقه3
و سووسیز بیرله سېراب‌نینگ توشونیب انگله‌گین فرقین 

تا سووسیز بۉلمه‌سه  سوونی کۉترمس باشی‌گه چنقه 
قیششیغ: کۉزی کج وکۉزی نی قیسیب قره یاتگن شخص 

منقه : بورنی پست بۉلگن انسان 

1. میمنه شیوه سیده بیر- بیرنی آرقه سیدن عیب جویلیک قیلماق،عیب تاقماق.
2. شکلی بوزیلیب،پیچیغ بولیب کیتگن تیمیر بویوم

3. بوییرده اورین سیزگپلشماق،بیهوده گپیرماق،پنغ-پنغلماق.

کۉزیم‌نی بیر اۉپی اوچدی پیرّیلیب 
شمال کېلتیردی یار ایسّین گیریلّب
قولاغیم‌گه بیر آواز کېلدی یاردېب
قوواندیم، کېتدی جان و تن زیریلّب
بوحالت‌ده اۉزیم‌نی توخته تالمی 
قووانچ تاشقینی‌دن کولدیم هیریلّب
اۉشنده بېزه‌نیب یار تۉلون آی‌دېک

اوییم یانباشی‌گه کېلدی دیریلّب
باقر دېب کوتدیم و بیر باقمه‌سی او 
موترگه میندی یو کېتدی غیریلّب

بو هجران دردی‌گه کۉپ بېردی شدّت 
شونینگ چون ییغله‌دیم قتّیق چیریلّب 

کۉزیم‌نینگ یاشی تامچی ـ تامچی تامّدی 
ناوه نینگ سووی دېک آقدی شیریلّب

25\2\1393- خواجه سبزپوش تومنی 

قۉشرسن سېن تیریک‌لیک‌نی بوتون آغوگه ای تقدیر!
یوگن‌لب باغله‌گی سن آت کبی گادو1 گه ای تقدیر!
شرفلی‌لرنی قیلگی سن همیشه زار و هم محتاج 
اېشک یا بیر خَچیر همده گویا  یابوگه ای  تقدیر!
قیلرسن نېچّه‌لرنی شاه ولی مینگلرنی عکسینچه 

قوریق نان آرتی‌دن هم چاپدیررسن سووگه  ای تقدیر! 
تصوّردن اوزاق کۉپلب عجایب ینگی لیک‌لرله 

حیات‌نی اۉخشه‌ترسن سېن عجب جادوگه ای  تقدیر!

1. قافیه التزامی اوچون بوشکلده کیلتیریلگن.اصلده آت بیلن هیده له دیگن گادی.

یامان می یا که یخشی اَیت ؟!
اېلیم‌نینگ دردی‌نی یازسم 

یامان مس بۉلسه هم بیر بیت
اېلیم‌نینگ دردی‌نی یازسم 
بوکۉنگلیم قیغو‌دن تۉلگی 
اېلیم‌نینگ دردی‌نی یازسم 

کۉزیم یاش و سوودن تۉلگی 
اېلیم‌نینگ دردی‌نی یازسم 

قلم هم ییغله‌یَر هر آن 
اېلیم‌نینگ دردی‌نی یازسم 
بۉلر ییغلب کۉزیم هم قان 
اېلیم‌نینگ دردی‌نی یازسم 

بو بورچیم دیر تیریک‌من تا 
اېلیم‌نینگ دردی‌نی یازسم 
تیلیم بۉلگی عجب گویا 

اېلیم‌نینگ دردی‌نی یازسم 
کېلر دیر طبع شعریم کۉپ 
اېلیم‌نینگ دردی‌نی یازسم 

بۉلر دیر عشق و مهریم کۉپ
اېلیم‌نینگ دردی‌نی یازسم 
بۉله‌دی راحت وجدانیم 

اېلیم‌نینگ دردی‌نی یازسم 

قَوی بۉلگی دیر ایمانیم 
اېلیم‌نینگ دردی‌نی یازسم 
ملک‌لر هم دَېیر احسنت!
اېلیم‌نینگ دردی‌نی یازسم 
بیلیملی لر  دېمس توبَن

اېلیم‌نینگ دردی‌نی یازسم

دېسنگ گر یورت‌لری قالمپدی ایّاس 
بابا‌لر اۉرنینی اېندی اۉزینگ باس 
بابام دېب مقته‌نیب اۉلتیرمه بې کار 

اۉزینگ ایزله‌، قیدیر توغدیرگین احساس 
چېبر بۉلگین توزه‌ت، شیپ و تیپینگ‌نی 

مگر بۉلمه چتل کیرچنگ و افلاس 
اۉزینگ تاپ قول کبی ایشلب و حتی 
تیلب یورمه کیشی‌دن بیر چیکیم ناس1
اۉزینگ‌نی قیلمه‌گیل خوار و قدر سیز 

بهالی بۉل آچون‌ده همچو الماس 
قیاسلب اۉتمیشیم بیرله بو گون‌نی 

ایلاتیم ! ییغله‌گی من تارتیب ایزّاس2

اونینگ  یعنی  ایاس  یورتی  نینگ  فلان  اېل  لېکین  آسمان  سیز  وبولوت  : صاف  ایاس 
اورنیده قاله بیرته یۉق معناسی ایشتلگن مثل کېلتیریلگن

1. چیکیش،نصواردیمک
2. ایززیلب ییغله ماق.

یره‌تگن تېنگری‌نینگ حکمت‌لرین بیل! 
اونینگ بویروغی‌گه باش قۉی و اېگیل! 

بوگون قرآن – حدیث لر‌گه عمل قیل 
اۉقیب یورمه زبور،تورات و انجیل! 
توشون‌گیل، بۉلمه‌ سېن فرعون و نېچه 
موسی‌دېک تېنگری دامانی‌گه اینتیل! 

فقط  تقوی تفاوتلی اېتر دیر 
برابر برچه گر هر رنگ و هر تیل!

27\10\1392- خواجه سبز پوش تومنی

اۉلدیره ر دیر،چاپتیریب بیر کۉرمه‌گن گر مینسه آت
بۉلمه‌گین  آچ کۉز سخی بۉل، کۉرمه گنلیک‌نی یۉقات

گر قرا کش‌لیک قیلیب‌، هورکیب وهمده اَخسه‌سه 
او اېشک‌نی اَسره‌مه ، توختاتمه و تېزلیک‌ده  سا ت!
تا تیریک سن یاش و قری کۉنگلی‌نی اینجیتمه‌گین ! 
آوله اېل‌نینگ کۉنگلی‌نی سۉزلب شیرین عین نبات 
هرکیشی هرنرسه‌گه  کۉپ قیزیقیب اۉج بۉلسه‌ - ده 

قیزّیقرمن، کۉپ عزیز مېنگه قلم، قاغاذ ـ دیوات1
15\10\1392\خواجه سبز پوش 

اۉج بۉلیش: بغایت علاقه  قیلیش چېک سیز  قیزیقیش

1. دوات دیمک دیر.

قیلر بۉلسنگ اگر حج، کۉپ شو یېرده کېتمه‌گین مکّه
قیلرسن نېچّه حج‌نی ای اوکم بیر ـ ایکّی ـ اوچ لکّه 
قیلرسن هر ایشینگ‌نی کۉپ بیلن قیل یکّه تاز بۉلمه 
مُصیبت توشسه اوستینگ‌گه کۉمک‌سیز قالمه‌گین یکّه
طفیلی هم تیریک‌لیک قیلمه‌گین  آچون‌ده، اېرکین بۉل! 
خوش آمد گۉی بۉلیب  همده کیشی‌گه قیلمه‌گین پکّه 

آغیر- سېکین بۉلیب دایم  بوتون اېل کۉنگلی‌دن جای آل 
و اما بۉلمه‌گیل هرگز توشون گین جیرتّی‌،نی نکّه1

28 / 10 / 1392 خواجه سبز پوش  

1. ،جیرتی، یینگیل تک بیر یېرده آرام تورمی هرلحظه هریېرده توریب اۉلتیرهدیگن شخص .

انتحاری شکلی‌ده جان آلگه لی  کېلمه اجل 
سېن طفیلی نېچّه اۉلدی نېچّه هم چۉلاغ و شل 

نېچّه‌لرنینگ کۉزی  چیقّن، نېچّه‌ لر بۉلک – بۉلک 
سېن یره‌تگن اوشبو مُشکل‌لرنی هیچ بۉلمَه‌یدی حل 
سېن رحم‌سیز تاش بغیر ظالم اجل‌نینگ قۉلی‌دن 
بیر کیشی‌نینگ یۉلی‌ده نېچّه کیشی بۉلگی بَدل 
هرکیشی سۉزینگ قیلیب کیّسه اجل واسکتی‌نی 

بېره‌سن شیلّینگ قیلیب کلدار و دالر‌نی دَبَل 
کۉپ کیشی‌گه یاره سالگن بغری‌گه چنگل اوریب 

انتحاری عینِ بیل آلغیر کۉپک و یا که دَل1 
2 / 11 / 1392 خواجه سبز پوش

1. اورغاچی کوپه ک،ماده اِیت

ییگیت‌لیک دغدغه‌نگ بۉلسه کیشی‌دن قیلمه‌گین پیس ـ پیس 
یامان بۉلمه جماعت‌نینگ کۉزیگه، بۉلمه‌گین  آلیس 
قیلیب وعده کیشی‌گه بۉلمه‌گیل وعده خلاف هر گز 

بهانگ بیل بیر قیران بۉلگی، کیشی آلدی‌ده قیلسنگ مِس1
اگر اسره‌ش‌نی ایسته‌ی سن اېل ایچره اعتبارینگ‌نی 

یامان هیچ سۉزلَمه اېل‌گه یومیب آغزینگ‌نی محکم  قیس! 
اۉزینگ نازبۉ کبی گل بۉل، تیلینگ هم بُلبل گویا ـ

بۉلیب یاقیملی سیره‌ب سېن، همیشه یخشی بېرگین ایس! 
3\11\1392\خواجه سبز پوش تومنی

1. آغزه گی ادبیاتده کیشی نینک آلدیده کم کیلیش،ناغه لیک.

بیزده یۉق‌می هم سیاست هم فراست‌له بیلیم؟! 
اېت بیان اېندی، حقیقت‌لرنی یاپیق‌سیز تیلیم!! 

بیر تامان‌دن اۉق تېگیب اۉلدیرسه  بو اېل‌نی ینه 
بیرتامان‌دن شیشه1 و تریاک و هم چَرس و چیلیم 
اۉرته‌دن اېلتیش اوچون بو قهرمان خلقیم‌نی آه!

یاپیشیب دیر تۉرت تامان‌دن هم غنیم عین  شیلیم 
بیر گروه‌نی طالبان دېب، بیر گروه‌نی اَربکی 
ایکّی سین آلیشتیریب اوستی‌گه تۉلدیرگی فیلیم 
بو یامان دهشتلی حال تا کېتمه‌سه بو اۉلکه‌دن 

تاحیاتیم باریچه  آچیلمه‌گی قلف دلیم 
4 / 11 / 1392 خواجه سبز پوش

1. بنگ وتریاک دن یسه له دیگن بنگوار چیکیش ماده.

خدانینگ کعبه‌سین هر دَم اېزیب یارَه دیلر پقّه1 
و احمد وارثی حتی بوگون یان باسمه‌گی حقّه 

اگر گوگل‌گه باریب دنیا سایتی‌نی آچیب کۉرسنگ 
یامان و یخشی، صادق و شرف سیزدن تۉله چقّه
کیشی  بۉلسه اگر صادق‌، حقیقت‌نی بیان اېتسه 

عقل‌سیز آنگی یۉق‌لر دیېدیلر: دېوانه لَیلقّه
آدم‌لر شکلی‌ده دجّال، کۉپیگن همده شیطان‌لر 
توزه‌تگن اېل‌نی آشّیق‌لر وهمده نېچّه‌نی سقّه 

چیقرگی فتنه‌لیک‌لر بیرله یۉل‌دن الده‌بان سیزنی 
توشینمی آرتی‌دن بارمنگ، ایشانیب نېچّه احمقّه 

اگر سېن هم اۉشه فرعونِ مرجوم دېک ستم قیلسنگ 
یاغیلگی دیر سېنینگ هم اوستینگ‌گه بې شبهه قوربقّه

15 / 11 / 1392 خواجه سبز پوش
چققه : بوتونلی کاملن 

لیلققه : تېله ودیوانه لیک نینگ سۉنگی محله سی 
سققه: کتّه آششیق ، قۉرغاشیم ده خط وترتیلگن دایره ایچیده تېریلگن آششیق لرنی اوبیلن 

اوریب خط دن چیقره دیلر

1. پقّیلیب،بلندسیس بیلن یاریلیش .

T

بۉلیب دیر خودّی آدم‌نینگ اۉزی پارتلاوچی مَین و بمَ 
آدم‌لر اۉلدیرر من دېب اۉزی‌نی یاره‌دی گَم ـ گمَ 
بو یقّال برچه آدم‌لر فقط بیر جفت‌دن اۉرگن دیر 
حوا دیر آنه میز بیزنینگ، و آته حضرت آدم 

جُرم سیز اۉلدیررلر پرچه‌لب آدم‌نی حیوان‌دېک 
دېمس‌لر اۉلگن انسان‌لر، ایناغم، آتم و آنم 

الهیم یاغدیریب‌سن اوستیمیز‌گه قنچه دهشت‌لر!
باتیب دهشت ارا یوتگی بوتون اېل دردِ ماتم – غم 

بوگون بیز تارته‌میز زجرین‌، ولېکین اصلی مُجرم‌لر 
ایلان و نفس و شیطان و شونینگ‌دېک آنم و آتم

کۉچه نگه بیرچیق! 
اگر کۉرسم سېنی جانیم چیقر هِق1

نېچون که مېن اۉلرمن سېنگه عاشق 
سېنی کۉرماقّه بو کۉنگلیم گل اورگی 
 فراقینگ‌ده کۉییب‌من حددن آرتیق 
اېشیکینگ‌نی  نېگه بیر آچمه‌گَی سن
همیشه سېوگیلیم اېشیکینگ یاپیق 

آی و ییل‌لر اۉتر سېن چیقمه‌گی سن! 
بۉی و باشینگ کۉره‌ی کۉچه نگه بیر چیق! 
اۉزینگ‌نی کۉرسه‌تیب کۉنگلیم کۉتارگین

عاشق‌نی بون‌دن اسرو قیلمه‌گیل  دِق 
مېنی ای نازنین کۉپ نازه قیلمه 

عزیزیم مېنی کۉرگیل اۉزینگ‌گه لایق 
13\1\1393\خواجه سبز پوش

1. هیقیلله ب چیقماق دیمک دیر.

میمنه شهری‌نینگ میسره ناملی جاده‌سیده یوز بېرگن پارتلش‌گه

بغیشله‌ب یازیلگن چهار پاره
یازه بېرسم اگر اېل دردی‌نی مېن 
چیده‌ب تورالمس‌دن،قلتیرر قلم 
پارتلنتیروچیلر فاریاب اېلین 

بۉکیلتیردی بېلین بېریب درد و غم
 ***

نان ساته دیگن  قشّاق انسان‌لر 
یۉلیقیب بلاگه بۉیَه لدی قان‌گه 

بۉغزی تۉلیب هرکیم ییغله‌یر اېدی 
اۉشه زمان کېلسه اۉشه میدان‌گه 

***
معصوم باله‌لرنینگ اۉلیب یاتگنی 

بوزدی کۉنگلیم‌نی پاک ییغلَتدی مېنی 
یاووزلر ایشی‌نی نېچوک بَجر دینگ ؟
کېلمه دیمی رحمینگ شولرگه سېنی؟

***
 نه فقط  فاریاب، بو یورت‌نینگ اېلی 

قرا کییب بوتون چۉمیلدی غم‌گه 
زمین و آسمان، فرشته‌لرهم 

ماتم توتگن بۉلسه کېرک اۉشنده 
***

قاوورچاغی بیلن اۉلگن قیز باله 
اصلی ده کۉپراق کۉنگلیم‌نی بوزدی 
و بال‌سیز معصوم‌لر اۉلی‌شی مېنی 

http://www.ezgu.orghttp://www.ezgu.org



شعری تۉپلم

69

اۉکسیتیب ییغلَتدی‌، مغدریم اوزدی 
***

انسان‌لر ظلمی‌نی بوندېک چېک‌سیز مېن 
تیشیم چیقیب اکه کۉرمه‌گن اېدیم! 
افغانستان بوگون اۉلیم اوچاغی  

حقیقت بیر گپ دیر سیزگه مېن دېدیم 
***

فاریاب اېلی‌نینگ کۉنگلی ااولی 
یوره‌گی هم قان دیر ماتملی بۉلگن 
بیری‌سین اۉغلی و بیری‌سین اېری 
ینه بیری‌نینگ هم قومی‌دن اۉلگن 

***
الهیم قوتقرگین بوبلالردن !

یۉلیقمه‌سین اېلیم هیچ بیر بلاگه 
اېلیم اوچون اېندی دُعا قیله‌یلیک 

قۉل‌لرنی کۉتاریب بویوک خداگه !
15 \1 \1393 \خواجه سبز پوش

زمان‌نی اۉتکز‌منگ، شیله‌نینگ ایزلنگ 
علم و معرفت‌دن آرت‌ده قالمنگ هېچ
علمی کوره‌ش‌لرده غالب‌لیک اوچون 
بیلیم سیزگه گۉیا‌، کېسکیر بیر قیلیچ 

***
بۉلینگ ابن‌سینا‌، بۉلینگ اولوغ‌بېک 
بوزمان‌ده قالگن اۉرین‌لری بۉش 

سیزهم اۉشه‌لرنینگ نسلی‌دن سیز کو 
بیر ایش قیلیب ایلَنگ روح‌لری‌نی خۉش 

***
اېسلنگ اونوتمنگ هېچ‌، باسگن ایزینگیز!

اوَل‌دن یخشی‌راق قیته‌دن باسینگ 
غنیم‌لر داری‌گه آسیلمنگ اصلن 

آنگیزدن ایش آلینگ غنیم‌نی آسینگ 
***

باتیب قرانغوگه یشه‌منگ خلقیم 
یاختی‌لیک‌ده یشه‌ش مُسلّم  بیر حق 
یاختی‌لیک کېلتیرگن درحقیقت‌سیز 
تاریخ‌لرنی اگر اورسنگیز ورق 

***
بوندن بویان خلقیم قنتر یشه‌منگ 

اېرکین بۉلیش اوچون عقل ایشله‌تیتگ 
یوگن تشلب اېندی یاووزلرگه سیز 
مینیب جلَو قاقیب دایم کیشنه‌تینگ 

***
تاریخ یپراغی‌گه دنیانی آلگن 

زَر بیرله  یازیلگن بابا – اجدادیز
بوگون اۉز حقّینگیز بېریلمس خلقیم 
کیشی تینگله‌مه‌دی داد و فریادیز 

***
کېلینگ بیرگه‌لیک‌ده آدیم‌لر قۉییب 

بیراو دن اچیقلب، پوز قیلیب یورمنگ 
اۉزینگیزنی اېندی حقیر بیلدیریب

یاولرگه باش قۉییب، باریب اۉلتیرمنگ 

باشینگیز اېگمه‌گن باتور اېلت‌سیز 
باش‌نی اېگیل تیرمی، منگو تیک تورینگ 

بیراونی دایم‌سیز سیلب باشی‌نی 
بیرلیک مُشتی بیلن یاولرنی اورینگ

»اېل« آدرسیدن؛ اېلسېور »سایتی«‌گه کېلگن »ایمیل«لر
تۉپلمی حقیده!

شعر، انسان آنگی‌نینگ بیرتوری صفتیده، انسان مدنی لشیشی بیلن 
اۉزیگه خاص  هربیردَورگه  بۉلیب،  اېگه  ترقیات‌گه  تاریخی  تورلی 

وظیفه‌لرنی بجریب کېلگن.
هم  شعرنی  کۉره  خصوصیتی‌گه  حیاتی‌نینگ  اجتماعی  انسان 
بیلن؛  ترقیاتی  تاریخی  انسان  درحقیقت  قیله‌دی.  فرق  وظیفه‌سی 
شعرنینگ وظیفه‌لری فرق قیلگن. شو اوچون هم عالم‌ده خط  و یازوو 
ادبیات‌شناس  تورلی  شعر،  اثرلرده  بدیعی  یره‌تیلگن  کېین  تاپیلگندن 
عالم و فیلسوف‌لر تامانیدن خیلمه - خیل شکلده تعریف ایتیلگن. انسان 
مدنی لشیشی بیلن، حیات شکلی هم  اۉزگرگن. جامعه‌ده‌گی موجود 
اجتماعی - اقتصادی مناسباتگه کۉره انسان شعوری هم اۉزگریشگ‌ه 
دوچ کېلیب، بو اۉزگریش‌لر اجتماعی آنگ‌نینگ تورلی ترماغلری، 
جمله‌دن شعر و موسیقی و باشقه صنعتلرگه اۉزیگه خاص تأثیرات 

کورگیزگن.
حیات هرقله‌ی ساده وصمیمی بولگن‌ده، شعرهم اۉشه مناسبت‌لرنی 
تویغو –  گاه  تاریخی‌ده  حیاتی  انسان  اېتدیرگن. شعر  اۉزیگه عکس 
عرفان  همده  سیاست  گاه  دین،  گاه  تیلی،  وتفکر  اوی  گاه  احساس، 
زمانلرده  قدیمگی  کېلگن.  قیلیب  خذمت  هم  صفتی‌ده  تیلی  وطریقت 
شاعر اۉزیدن مادی عالم‌ده، معنوی ایز قالدیریب، اجتماعی حیات‌ده 
و  پادشاه  اوچون  ایېتیش  ایجاد  اثر  بدیعی  ایریشیب،  آسایشته‌لیک‌که 

کیلگن‌ده  بیزنینگ زمانیمیزگه  ده،   - بۉلسه  امیرلر سرایی‌گه محتاج 
باغله‌میدی  قۉلی‌نینگ   – ایاغ  کارنینگ  ایجاد  مجبوریت‌لر،  بونده‌ی 
زمانده،  بیر  هر  موجود  بیر  دیگن   شاعر  بیر   – بری  لېکن  اصلا. 
بیر  لرهر  درد   – بوقیغو  یشه‌یدی.  بیلن  والملر  درد  خاص  اۉزیگه 
مشترک  بیرخیلی  لرنینگ  درد  بو  قیله‌دی.  فرق  بیردن  بیر-  یېرده، 
یاتگن  کۉیدیره  شاعرنینگ  گینه  یالغیز  بیرقسمی  ینه  ده،   - بۉلسه 
درد و الملر، بیرخیلی ایتگولیک بۉلسه، کته قسمینی هرکیم‌گه اَیتیب 

بۉلمیدی.
تۉپلنگ  ییل‌نینگ  اۉن  سۉنگی  شاعری  یاش  نینگ  تۉپلم  اوشبو 
وحشت  و  دهشت  پارتلش،  هجوم،  خودکش  اولغه‌ییب،  ییل‌لرده 
تورلی  تورموش‌ده‌گی  واجتماعی  پاره‌خورلیک  همده  فاجعه‌لری، 
قتیق  بومصیبت‌لردن  کیچیریب،  باشدن  عدالت‌سیزلیک‌لرنینگ 
قیغورگن بیر انسان بۉلیب و اوشبو اَچینرلی وضعیت‌دن جانلی بدیعی 

تصویرلر یره‌تیب بېرگن.
شعر انسان شعوری‌نینگ قیسقه چه افاده‌سی حیثیده، بویوک بیرعلم  
و فن. حقیقی شاعر و ایجاد کارنینگ اولکن عالم  و صنعت‌کار دییش‌گه 
تۉغری کېله‌دی. بیز یشه‌یدیگن زمانده شعر اۉزی‌نینگ اجتماعی - 
تاریخی رسالتی‌گه کۉره مرکب وقینغیر بیر توشونچه  و معنا و شاعر 
وتیریکچیلیک  حیات  بیرشخص.  بارووچی  آلیب  آلغه  دعوانی  شو 
عموم انسان‌لرگه، الهی بیرساوغه بۉلسه - ده، لېکن شعر و موسیقی 
توغمه بیر قابلیب و استعداد. شو اوچون هم  شاعرنینگ حیاتی هم، 
قاله وېرسه مادی حیات‌دن تجربه‌لری هم، باشقه انسانلردن، بوتونله‌ی 
و شعر  قابلیت  علیحده  شناسلیک  هم شعر  اوچون  قیله‌دی. شو  فرق 

اَیتیش علیحده بیر استعدادنی طلب قیله‌دی.
)اېل سایتی‌گه کېلگن ایمیل‌لر(تۉپلمی ترکیبی‌ده سیغدیریلگن شعرلر 
و بو شعرلرنینگ ایجاد کاری حقیده سوز اۉتر اېکن. ایلگری ایتیب 

اۉتگنیمیزدېک زمان اۉزگریشی بیلن شعرتیلی، اونینگ مخاطب‌لری، 
توس  علیحده  هم  تجربه‌لری  حیاتی  شاعرنینگ  تصویرلر،  بدیعی 
اۉزیگه اله‌دی. البته بو دعوامیزگه  کته بیر حجت، »ایل« نماینده‌سی 
گه اَیلنگچ »اېلسېور« نینگ »سایتی«‌ گه کېلگن »ایمیل«لر تۉپلمی . 
تۉپلم‌ده جایلشتیریگن شعرلرعموم آلگن‌ده شاعر، اطراف محیطی‌ده 
یوز بېریب تورگن واقعه – حادثه‌لرنینک بدیعی تصویر، همده اونینگ 

حیاتی تجربه‌لری بۉلیب و اۉزیگه خاص اهمیت‌گه اېگه. 
ژانر جهت‌دن اوشبو شعرلر ینگی و اېسکی قالب‌لرده بیان اِیتیلیب، 
کته قسمی عروضی وزنلر و کیچیک قسمی برماق وزنی‌ده یره‌تیلگن. 
مېندن شاشیلینچ بیر فرصتده اوشبو شعرلرنی نظردن کېچیریب، اۉز 
فکر و ملاحظه‌لریم ‌نی یازیلیشی طلب اېتیلدی. مېن هم آز فرصتده 
تۉپلمده‌گی شعرلرنینک املایی و عروضی جهتدن نظردن اۉتکزیب، 
صفحه آستیده گی ایضاح‌لرنی اونگه قۉشیب، تینیش بېلگی‌لرینی هم 

ایشله‌تیب قۉیدیم. 
اولکن  اېلسېورگه  شاعر،  یاش  فایده‌له‌نیب  شوفرصتدن 
یشنه‌شیشی‌نی   – گلله‌ب  ده  ینه  طبعینی  اونینگ  موفقیت‌لرایسته‌ب، 

تېنگری درگاهیدن ایسته‌یمن.          

محمدکاظم »امینی«

